
nomzodi, O‘zbekiston Respublikasi Prezidenti 

Prezidenti huzuridagi Davlat siyosati va boshqaruvi 

doktori, professor, Toshkent davlat yuridik 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

MECHANISMS IN THE CONTEXT OF DIGITAL TRANSFORMATION 

Abstract. This article provides a theoretical analysis of the place, functional role, and evolution of education 
quality control mechanisms within the context of digital transformation. The author evaluates the degree of 
integration of modern tools in the management of the educational process, including real-time monitoring, digital 
indicator systems, and learning analytics technologies. Based on a comparative analysis of advanced international 
practices and the national context, the study substantiates the positioning of digital quality control as a strategic 
component of education management systems. 

Keywords: digital transformation, education quality, control mechanisms, digital indicators, management system. 

RAQAMLI TRANSFORMATSIYA SHAROITIDA TAʼLIM SIFATINI NAZORAT 
QILISH MEXANIZMLARINI BOSHQARISHNING NAZARIY ASOSLARI 

Sattoriy Shohruh Abdijabbor oʼgli 
NamDU mustaqil izlanuvchisi,  
NamDU “Registrator ofisi” boʻlimining maʼlumotlar bazasi boʻlimi menejeri 

Annotatsiya. Ushbu maqolada raqamli transformatsiya sharoitida taʼlim sifatini nazorat qilish mexanizmlarining 
boshqaruv tizimidagi oʻrni, funksional roli va evolyutsiyasi nazariy jihatdan tahlil qilinadi. Muallif taʼlim jarayonini 
boshqarishda real vaqt monitoringi, raqamli indikatorlar tizimi va learning analytics kabi zamonaviy vositalarning 
integratsiyalashuv darajasini baholaydi. Ilgʻor xorijiy tajribalar va milliy holatning taqqoslamali tahlili asosida, 
raqamli sifat nazorati boshqaruv tizimining strategik elementi sifatida asoslanadi. 

Kalit soʻzlar: raqamli transformatsiya, taʼlim sifati, nazorat mexanizmlari, raqamli indikatorlar, boshqaruv tizimi. 

DOI: https://doi.org/10.47390/SPR1342V5I82025N48  

KIRISH 

XXI asrda taʼlim tizimi dunyo boʻyicha jadal oʻzgarishlarga duch kelmoqda. Bu 

oʻzgarishlarning asosiy drayverlaridan biri bu raqamli texnologiyalar va sunʼiy intellekt asosida 

shakllanayotgan yangi boshqaruv mexanizmlaridir. Raqamli transformatsiya nafaqat oʻquv 

jarayonining shakli va mazmuniga, balki taʼlim sifati monitoringi, baholash indikatorlari, hamda 

nazorat mexanizmlarining samaradorligiga ham bevosita taʼsir koʻrsatmoqda. Mazkur 

jarayonlar taʼlim sifatini taʼminlashga doir yondashuvlarni tubdan oʻzgartirmoqda va anʼanaviy 

nazorat shakllarini zamonaviy, raqamli yondashuvlar bilan almashtirish zaruratini yuzaga 

keltirmoqda. 

Oʻzbekiston Respublikasida ham “Raqamli Oʻzbekiston – 2030” strategiyasi, “Taʼlimni 

raqamlashtirish konsepsiyasi”, shuningdek, oliy taʼlim tizimini isloh qilishga qaratilgan qonun 

hujjatlari asosida raqamli transformatsiya faol amalga oshirilmoqda. Biroq, mavjud amaliyotda 

https://doi.org/10.47390/SPR1342V5I82025N48

raqamli nazorat vositalarining tizimli joriy qilinishi, ularning metodologik asoslarini ishlab 

chiqish, axborot tizimlari bilan integratsiya qilish, indikatorlar majmuasini shakllantirish va 

ularning boshqaruvga taʼsiri yetarlicha chuqur oʻrganilmagan. Bu esa, taʼlim sifatini doimiy va 

obyektiv nazorat qilishni taʼminlashda muammolar keltirib chiqarmoqda. 

Raqamli transformatsiya taʼlim tizimidagi barcha boʻgʻinlarga taʼsir etgani holda, ayniqsa 

sifat nazorati tizimi uchun yangicha yondashuvlar talab etilmoqda. Masalan, raqamli 

platformalar orqali real vaqt rejimida oʻquvchilarning bilim darajasini kuzatish, sunʼiy intellekt 

yordamida test natijalarini tahlil qilish, raqamli portfellarga asoslangan baholash tizimlarini 

qoʻllash bugungi kunda ilgʻor mamlakatlarda asosiy nazorat vositalariga aylangan. Shunday 

sharoitda, ushbu mexanizmlarni boshqarish tizimining nazariy asoslarini aniqlash, ularni 

integratsion model sifatida ishlab chiqish, hamda milliy taʼlim tizimiga moslashtirish masalalari 

dolzarb ilmiy va amaliy vazifa sifatida namoyon boʻlmoqda. 

ADABIYOTLAR SHARHI 

Taʼlim sifatining nazariy asoslari oʻz rivojlanishida bir nechta paradigmal bosqichlarni 

bosib oʻtgan. Dastlabki nazariyalar, xususan, klassik sifat menejmenti maktabi vakili J. M. Juran 

tomonidan ishlab chiqilgan yondashuvlar sifatsiz mahsulotlar sonini kamaytirishga qaratilgan 

boʻlsa [1], taʼlim tizimida bu yondashuv taʼlim xizmatlarining barqarorligi va standartlarga 

mosligi bilan ifodalanadi. Juran nazariyasining mohiyatida “oldini olish” yondashuvi yotadi — 

bu taʼlim sifatini nazorat qilish tizimining preventiv va monitoring xususiyatini belgilovchi 

tamoyildir. 

Keyingi bosqichda Harvey va Grin [2] tomonidan taklif etilgan besh oʻlchovli yondashuv 

taʼlim sifatini baholashda muhim burilish yasadi. Ayniqsa, “transformatsiya” yondashuvi 

raqamli davr uchun muhim ahamiyatga ega boʻlib, u talaba yoki oʻquvchi shaxsida yuz 

berayotgan ijtimoiy, madaniy va kognitiv oʻzgarishlarni markazga qoʻyadi. Bu yondashuvda 

sifat bu jarayon emas, balki shaxsning oʻsishi va rivojlanishidir. 

Zamonaviy yondashuvlarda sifatni oʻlchash faqat natijaviy indikatorlarga emas, balki 

taʼlim jarayonining muhitiga, texnologik vositalar ishtirokiga va taʼlim beruvchining raqamli 

kompetensiyasiga ham bogʻliqdir [3]. Berliner [4] sifatni koʻproq tizimli yondashuv orqali 

izohlaydi: u taʼlim tizimining kirish (resurslar), jarayon (pedagogik faoliyat) va chiqish 

(natijalar) elementlarini oʻzaro aloqadorlikda koʻrib chiqadi. Bu tizimli yondashuv, ayniqsa 

raqamli taʼlim muhitini modellashtirishda muhim asos boʻlib xizmat qiladi. 

Taʼlim sifatini nazorat qilish mexanizmlari nazariyasi oʻzining rivojlanishida anʼanaviy 

“tekshiruv” (inspection-based), baholash (assessment-based) va soʻnggi yillarda paydo boʻlgan 

“monitoring-based” yondashuvlar orqali diversifikatsiyalashgan. Har bir yondashuv oʻziga xos 

indikatorlar tizimini shakllantiradi. 

OECD tomonidan ishlab chiqilgan “Education at a Glance” tizimi [5] 2000-yillardan 

buyon indikatorlarni makro, mezzo va mikro darajalarga ajratgan holda ishlab chiqmoqda. Bu 

yondashuv taʼlim sifatini nazorat qilishda faqat yakuniy natijalarni emas, balki jarayonning 

oʻzini metodikalar, darsliklar, oʻquvchi faolligi va raqamli vositalardan foydalanish darajasini 

baholashni taklif qiladi. 

Yangi indikatorlar, xususan, oʻquvchining onlayn ishtirok koʻrsatkichlari, raqamli 

portfeli, individual oʻsish dinamikasi va AKT kompetensiyalari kabi parametrlar nafaqat sifatni 

aniqlashga, balki u asosida boshqaruv qarorlarini qabul qilishga ham xizmat qiladi [6]. Taʼlim 

sifatining zamonaviy monitoring mexanizmlari zamirida “data-driven decision-making” 

(maʼlumotlarga asoslangan boshqaruv) prinsipi yotadi [7]. 

TAHLIL VA NATIJALAR 

Raqamli transformatsiya sharoitida taʼlim sifatini nazorat qilish mexanizmlarini 

boshqarish masalasi — murakkab, koʻp komponentli va koʻp darajali tizim boʻlib, u taʼlim 

siyosati, texnologik imkoniyatlar, pedagogik metodologiya va boshqaruv madaniyati bilan 

chambarchas bogʻliqdir. Bu tizimda faqat texnologik vositalarni joriy etishning oʻzi yetarli 

boʻlmay, ular orqali shakllanadigan yangi boshqaruv paradigmasi, raqamli madaniyat, qaror 

qabul qilishda maʼlumotga asoslangan yondashuv va uzluksiz monitoring tizimlari bilan 

uygʻunlikda ishlashi zarur. 

1-jadval. Raqamli transformatsiya sharoitida taʼlim sifatini nazorat qilish 

mexanizmlarining evolyutsiyasi 

Bosqich 
Nazorat mexanizmining 

xususiyatlari 
Transformatsion oʻzgarishlar 

taʼsiri 

Anʼanaviy bosqich 

Taʼlim sifati muntazam 
tekshiruvlar, reja asosida 
oʻtkaziladigan 
attestatsiyalar, hujjatlar 
asosidagi baholash orqali 
nazorat qilinadi. 
Subyektivlik yuqori 
boʻladi. 

Raqamli vositalar mavjud emas. 
Nazorat oʻqituvchilarning subyektiv 
fikriga bogʻliq boʻlib, shaffoflik va 
tahliliy xulosa chiqarish imkoni 
cheklangan. 

Raqamlashtirishning 
boshlangʻich bosqichi 

Elektron kundalik, 
masofaviy testlar, 
elektron baholash 
tizimlari joriy etiladi. 
Yagona maʼlumotlar 
bazasi paydo boʻladi. 

Maʼlumotlar avtomatlashtiriladi, 
lekin tizimlar bir-biri bilan 
integratsiyalashmagan. Nazoratda 
axborotdan foydalanish boshlansa-
da, qarorlar hali ham inson 
subyektivligiga tayanadi. 

Raqamli 
transformatsiya 

bosqichi 

Real vaqt rejimida 
baholash, oʻquvchilarning 
onlayn faoliyati, sunʼiy 
intellekt orqali tahlil, 
elektron portfel va 
kompetensiyaviy 
yondashuvlar joriy etiladi. 

Nazorat mexanizmlari boshqaruv 
tizimiga toʻliq ulanadi. Oʻqituvchilar 
faoliyati va taʼlim sifati doimiy 
ravishda raqamli indikatorlar asosida 
tahlil qilinadi. Qarorlar 
maʼlumotlarga asoslanadi va 
monitoring moslashtirilgan shaklda 
amalga oshiriladi. 

Manba: muallif tomonidan tayyorlandi 

Yuqoridagi jadval asosida shuni taʼkidlash joizki, taʼlim sifatini nazorat qilish 

evolyutsiyasi uch asosiy bosqich orqali kechadi: anʼanaviy, raqamlashtirish, va transformatsion. 

Anʼanaviy bosqichda sifat nazorati koʻproq inson resurslariga tayanadi va nazorat qilish shaffof 

boʻlmaydi. Raqamlashtirish bosqichida elektronlashtirilgan vositalar yordamida monitoring 

yuzaga chiqadi, ammo bu vositalar koʻp hollarda uzviy tizimga aylantirilmagan boʻladi. Raqamli 

transformatsiya bosqichida esa nazorat tizimi boshqaruvning markaziy elementi sifatida 

shakllanadi, maʼlumotlar oqimi orqali boshqaruv qarorlari qabul qilinadi, bu esa samaradorlik 

va shaffoflikni oshiradi. Shu tariqa, raqamli transformatsiya nafaqat texnologik, balki 

konseptual oʻzgarishni anglatadi. 

2-jadval. Taʼlim sifatini nazorat qilish mexanizmlarini boshqaruv tizimiga 

integratsiyalashuv darajalari 

Integratsiya 
darajasi 

Tashkiliy va boshqaruv 
xususiyatlari 

Raqamli monitoring tizimining 
funksional roli 

Past 
darajadagi 

integratsiya 

Nazorat qilish boʻlinmalari va 
boshqaruv organlari oʻrtasida 
axborot almashinuvi minimal 
darajada. Nazorat faqat yillik 
hisobotlarga asoslanadi. 

Monitoring yillik shaklda amalga 
oshiriladi. Real vaqt maʼlumotlari 
mavjud emas. Qarorlar sekin va 
retrospektiv tarzda qabul qilinadi. 

Oʻrta 
darajadagi 

integratsiya 

Boshqaruv organlari va nazorat 
tizimlari oʻrtasida oʻzaro aloqa 
mavjud, lekin u 
avtomatlashtirilmagan. Tizimlar 
alohida ishlaydi. 

Raqamli tizimlar mavjud, ammo 
ularning roli yordamchi. Monitoring 
natijalari boshqaruvga kechikib 
yetib boradi. Qarorlar yarim 
avtomatik boʻladi. 

Yuqori 
darajadagi 

integratsiya 

Nazorat tizimi boshqaruv jarayoniga 
avtomatik ulanadi. Maʼlumotlar 
oqimi markazlashtirilgan holda 
boshqariladi. 

Monitoring tizimi strategik 
qarorlarni ishlab chiqishda asosiy 
axborot manbai hisoblanadi. 
Qarorlar tezkor, moslashuvchan va 
aniqlikka asoslangan holda 
shakllanadi. Sunʼiy intellekt 
tahlilchilari jalb qilinadi. 

Manba: muallif tomonidan tayyorlandi 

2-jadval tahlilidan koʻrinadiki, taʼlim sifatini nazorat qilish mexanizmlarining boshqaruv 

tizimiga integratsiyalashuvi samarali taʼlim boshqaruvini taʼminlashda muhim omildir. Past 

darajadagi integratsiyada qarorlar asosan byurokratik yoʻl bilan, subyektivlik asosida qabul 

qilinadi. Oʻrta darajada texnologik vositalar joriy etilgan boʻlsa-da, boshqaruv va monitoring 

orasidagi boʻshliq mavjud boʻlib qoladi. Yuqori integratsiya darajasida esa raqamli tahlil, real 

vaqt maʼlumotlari, va sunʼiy intellekt vositalari asosida boshqaruv holati vujudga keladi. Bu esa 

qaror qabul qilishni shaffof, tezkor va natijaviy qiladi. Integratsiyaning bu darajasi taʼlim 

sifatining doimiy oshishini taʼminlovchi zaruriy omil sifatida qaraladi. 

TAKLIFLAR 

Raqamli transformatsiya sharoitida taʼlim sifatini nazorat qilish mexanizmlarini 

boshqarish boʻyicha quyidagi kompleks, tizimli va ilmiy asoslangan takliflar ishlab chiqildi. 

Birinchi navbatda, normativ-huquqiy va institutsional darajada taʼlim sifatini raqamli mezonlar 

asosida baholash va monitoring qilishni tartibga soluvchi milliy standartlar, indikatorlar 

klassifikatori va metodik reglamentlar ishlab chiqilishi zarur. Bu hujjatlar taʼlim tizimidagi 

barcha ishtirokchilar uchun yagona mezon va texnologik vositalar asosida ishlaydigan 

monitoring tizimlarini shakllantirishga xizmat qiladi. Shu bilan birga, sifat nazoratining 

boshqaruv jarayoni bilan uzviy integratsiyalashuvi uchun yagona raqamli boshqaruv 

platformasi ishlab chiqilishi va barcha taʼlim muassasalari faoliyatini u orqali real vaqt rejimida 

kuzatish imkoniyati yaratilishi lozim. 

Texnologik darajada esa, real vaqt monitoringi, learning analytics tizimlari, raqamli 

portfellarning avtomatik tahlili va sunʼiy intellekt asosida shaxsiylashtirilgan baholash 

algoritmlarini joriy qilish muhim ahamiyat kasb etadi. Bu orqali faqatgina yakuniy natijalarni 

emas, balki oʻquv faoliyati davomiyligidagi sifat koʻrsatkichlarini doimiy ravishda aniqlash, 

solishtirish va tahlil qilish imkoniyati yaratiladi. Bundan tashqari, raqamli kompetensiyaga ega 

boʻlgan oʻqituvchilar shtatini shakllantirish uchun uzluksiz oʻqitish, qayta tayyorlash va 

sertifikatlashtirish tizimi yaratilishi kerak. 

Strategik boshqaruv nuqtai nazaridan esa, data-driven yondashuvga asoslangan 

boshqaruv modeli, taʼlim jarayonida dastlabdan raqamli indikatorlar asosida loyihalash 

yondashuvi, shuningdek, taʼlim sifatining raqamli reyting tizimini joriy qilish orqali ichki va 

tashqi monitoring mexanizmlari kuchaytirilishi lozim. Bu tizim shaffoflikni taʼminlab, taʼlim 

muassasalari oʻrtasida sogʻlom raqobat muhitini shakllantiradi va taʼlim sifati doimiy oshib 

borishiga xizmat qiladi. 

XULOSA 

Oʻtkazilgan ilmiy tahlillar shuni koʻrsatadiki, raqamli transformatsiya sharoitida taʼlim 

sifatini nazorat qilish mexanizmlari endilikda alohida faoliyat turi emas, balki boshqaruv 

tizimining tarkibiy va strategik elementi sifatida qaralishi lozim. Tadqiqot natijalari taʼlim sifati 

monitoringining evolyutsiyasi anʼanaviy tekshiruv usullaridan to sunʼiy intellektga asoslangan 

real vaqt tahlil vositalarigacha yetaklab kelayotganini koʻrsatadi. Biroq, koʻplab taʼlim 

tizimlarida bu transformatsiyaning institutsional va texnologik darajadagi uzviy integratsiyasi 

hali ham sust amalga oshmoqda. 

Boshqaruv tizimining samaradorligi raqamli sifat indikatorlari asosida tahlil qilingan 

axborotlar bilan boyitilmasa, taʼlimdagi islohotlar faqat formal xarakterda qoladi. Shu sababli, 

mavjud muammolarni bartaraf etish uchun monitoring tizimini raqamlashtirishdan tashqari, 

ularni real boshqaruv qarorlariga bogʻlovchi integratsion model ishlab chiqish muhimdir. 

Shuningdek, milliy taʼlim tizimining raqamli muhitga mos moslashuvi uchun 

standartlashtirilgan indikatorlar, boshqaruv jarayoniga ulanadigan axborot tizimlari va 

raqamli kompetensiyalarga ega subyektlar faol ishtiroki taʼminlanishi lozim. 

